
Sommarhelsing frå Hjelteryggen skule til alle foreldre/ føresette

Så er dette skuleåret over.

Snart kan vi alle, både elevar og personalet, senke farten i trygg visse om at det er ingenting som hastar. Det er alltid ei god kjensle når vi kan rydde klasserommet, ta av bokbind og viske ut merke i bøkene. Vi oppsummerer og avsluttar. Då får vi ei erkjenning av at vi har jobba hardt og lært mykje, og at vi fortener ferien som står for døra.

På Hjelteryggen skule har vi ein flott elevflokk som vi trivst godt i lag med og er stolte av!   

Dette året har vi utarbeidd ein ny handlingsplan mot mobbing. Berre finjustering gjenstår før vi kan vedta og iverksetje planen ut på hausten. Vi har fått eit nytt fint leikeområde på sørsida av skulen,- ei “maurtue” som myldrar både i skuletida og på ettermiddagstid. Dette er ei velfortent “gåve” til bygda. I juni sende vi ny søknad om midlar til oppgradering av “småplassen” på nordsida av skulen.

Inne har vi fått pussa opp personalrommet og fått nye møblar, også det kjærkome etter 20 års slitasje. Nytt dette året er skulefruktordninga som kom i gong etter initiativ frå elevrådet.  

I byrjinga av juni hadde vi besøk av 23 forventningsfulle 6-åringar. Vi gledar oss til å ta i mot dei som våre elevar i august og bli betre kjende med dei.

I år sender vi 35 flotte 13 -åringar vidare til ungdomsskulen. Vi takkar både elevar og foreldre for sju gode år på barneskulen. Vi ynskjer dei alt det beste på vegen vidare.

Ole Eide har fått permisjon frå rektorstillinga si. Underteikna, Karin Haugen, har takka ja til å vikariere som rektor. Ole Eide arbeider i deltidsstilling som undervisningsinspektør saman med Pål Stian Pedersen. 

Onsdag 21.06.06 er det siste skuledag dette skuleåret. 

Elevane møter kl 9.00. Det vert ei felles avslutningsmarkering i gymsalen før klassane går kvar til sine rom. Alle elevane er ferdige kl 11.00. SFO er ope som vanleg. 

Oppstart neste skuleår er for elevane torsdag 17.august. 2.-7. klasse møter kl 9.00 på skulen, 1.klasse kl 10.00. Skulestarten vert kunngjort med oppslag på butikken og skulen, og med annonse i VestNytt. 

Skuleruta for neste skuleår ligg ved. Den er godkjend i samarbeidutvalet  med eit tillegg som eg ber dykk merke dykk: Det vil bli lagt to planleggingsdagar på våren 2007 i samband med ein studietur for personalet. Tidspunktet er ikkje avklara endå. Vi kjem tilbake med melding om tidspunkt så snart som mogeleg etter skulestart. Skuleruta vert og lagd ut på heimesida vår. 

Så takkar vi alle for samarbeidet dette skuleåret og ynskjer alle ein god sommar.

Hjelteryggen 19.06.06

For personalet på Hjelteryggen skule,

Karin Haugen


Ole Eide


Pål Stian Pedersen 

Rektor



inspektør


inspektør

Adresse:

Telefon:
Telefax:
e-mail:

Søre Knappen 4,
5355 Knarrevik
56 31 57 50
56 31 57 60
hjelteryggen.skule@fjell.kommune.no

